
ᑕᓪᓗᕈᑎᐅᑉ ᐃᒪᖓ ᐱᕈᕐᕕᐅᓲᖅ ᐊᒻᒪᓗ ᓄᓇᒋᔭᐅᔪᖅ ᑕᒪᐃᓐᓂᑦᑎᐊᖅ ᐆᒪᔪᓂᑦ ᐃᓗᐊᓂ ᑲᓇᖕᓇᖓᑕ 
ᐅᑭᐅᖅᑕᖅᑐᖅ.  
 
ᐆᒪᔾᔪᑕᐅᖏᓐᓇᖅᑐᑦ ᐃᓄᖕᓂᑦ ᐃᒻᒪᑲᓪᓚᒻᒪᕆᐋᓗᖕᓂᑦ ᑕᒪᓐᓇ ᐅᓄᖅᑑᖕᒪᑕ ᐊᔾᔨᒌᓐᖏᑦᑐᑦ ᐆᒪᔪᑦ 
ᐊᒻᒪᓗ ᐊᒥᓲᓪᓗᑎᒃ ᓂᕐᔪᑎᑦ. 
 
ᑕᐃᑲᓂ 2019, ᐊᖏᕈᑎ ᐊᑎᓕᐅᖅᑕᐅᓚᐅᖅᑐᖅ ᐊᕙᑖᓂᑦ ᐃᓄᐃᑦ ᐊᒻᒪᓗ ᑲᓇᑕ ᓴᕿᑦᑎᓪᓗᑎᒃ 
ᑕᓪᓗᕈᑎᐅᑉ ᐃᒪᖓ ᑲᓇᑕᐅᑉ ᑕᕆᐅᖓ ᓴᐳᓐᓂᐊᖅᑕᐅᓗᓂ.  
 
ᑕᒪᕐᒥᒃ ᐱᓇᓱᐊᖃᑎᒌᑦ ᐊᖏᖅᓯᒪᔪᑦ ᐃᑲᔪᕐᓗᑎᒃ ᐃᖃᓗᒐᓱᒃᑐᓂᒃ ᐊᒻᒪᓗ ᐊᖑᓇᓱᒃᑐᓂᒃ ᑕᓪᓕᒪᓂᑦ 
ᓄᓇᓕᖕᓂ ᖃᓂᒋᔭᖓᓃᑦᑐᑦ ᑕᓪᓗᕈᑎᐅᑉ ᐃᒪᖓᓂ. 
ᐱᓗᐊᖅᑐᒥᒃ, ᐊᖏᕈᑎ 16 ᑖᒃᑯᓇᓂ ᑕᓪᓗᕈᑎᐅᑉ ᐃᒪᖓ ᐃᓄᖕᓂᒃ ᐊᒃᑐᐃᓂᖓᓄᑦ ᐊᒻᒪᓗ 
ᐃᑲᔫᓯᐊᕈᑎᒃᓴᐃᑦ ᐊᖏᕈᑎᑦ ᐃᒪᓐᓇ ᐊᖏᖃᑎᒌᓚᐅᖅᑐᑦ: 

• ᕿᓂᕐᓗᑎᒃ ᓄᖒᑦᑎᕙᓪᓕᐊᓐᖏᓐᓂᕐᒥᑦ ᐃᖃᓗᒐᓱᒍᓐᓇᕐᕕᖕᓂᒃ, 
 

• ᓈᓚᒃᓗᑎᑦ, ᐃᓕᑦᑎᓗᑎᑦ ᐊᒻᒪᓗ ᑐᑭᓯᓗᑎᑦ ᑕᕆᐅᖅ ᐆᒪᔪᓕᒫᑦ ᐊᕙᑎᓕᒫᖏᓪᓗ, ᑖᒃᑯᐊᓗ ᐃᖃᓗᖕᓂᒃ, 
ᓇᒧᖔᓯᒪᓂᖏᑦ, ᐊᒻᒪᓗ ᐅᓄᕐᓂᖏᓐᓂᒃ, 

• ᐊᒻᒪᓗ ᐃᑲᔪᖅᑎᒌᒡᓗᑎᒃ ᓴᕿᑎᑦᑎᖃᑎᒡᓗᑎᒃ ᐱᓇᓱᐊᖃᑎᒌᖕᓂᒃᑯᑦ. 

ᑲᓇᑕᐅᑉ ᒐᕙᒪᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐱᕕᖃᕐᑎᑦᑎᓂᐊᖅᑐᑦ ᓄᓇᓕᖕᓂᒃ ᐃᒪᓐᓇ: 
• ᐱᓕᕆᐊᖑᓪᓗᐊᑕᕐᓗᑎᒃ ᓯᕗᓪᓕᐅᑎᔭᕆᐊᓕᑦ ᐃᖃᓗᒐᓱᖕᓂᕐᒧᑦ, 
• ᑐᓴᖅᑎᑦᑎᓗᑎᒃ ᖃᐅᔨᒪᔭᒥᖕᓂᒃ ᐊᒻᒪᓗ ᑐᓴᒐᒃᓴᒥᖕᓂᒃ, 

 
• ᐃᓕᑦᑎᓗᑎᒃ ᐃᑲᔫᑎᔪᓐᓇᖅᑐᓂᒃ ᐊᔾᔨᒌᓐᖏᑦᑐᓂᑦ ᐊᐅᓚᑦᓯᔨᓂᑦ. 

 

ᑐᓴᐅᒪᖃᑎᒌᑦᑎᐊᕐᓂᖅ ᑲᔪᓯᓂᐊᖅᑐᖅ ᐊᒻᒪᓗ ᐸᕐᓇᐅᑎᑦ ᓴᕿᑕᐅᓗᑎᒃ ᐃᑲᔪᖃᑎᒌᑦᑎᐊᕐᓗᑎᒃ, ᒪᓕᒡᓗᑎᒃ 
ᓄᓇᓕᖕᓂ ᓯᕗᓪᓕᐅᑎᖁᔭᐅᔪᓂᒃ ᐊᒻᒪᓗ ᑭᖕᖑᒪᒋᔭᐅᔪᓂᒃ. 
 
ᐃᒪᓐᓇᐅᓂᐊᖅᑐᒍᑦ: 
 

• ᐋᕿᒃᓱᐃᔾᔪᑎᒋᓗᒋᑦ ᓴᓇᔭᐅᓚᐅᖅᑐᑦ ᐊᒻᒪᓗ ᓴᓇᔭᐅᖏᓐᓇᖅᑐᑦ, 
• ᒥᑭᒡᓕᑎᓪᓗᒋᑦ ᐊᔾᔨᒌᓗᐊᖅᑐᑦ ᐱᓕᕆᐊᖑᓇᓱᒃᑐᓂ, 
• ᐊᒻᒪᓗ ᓴᓇᖃᑎᒌᒡᓗᑎᒃ ᓄᑖᓂᒃ ᐱᕕᖃᕐᑎᑦᑎᔾᔪᑕᐅᔪᓂᒃ. 

 



 
  

ᓴᓇᖃᑎᒌᒡᓗᑕ, ᐃᑲᔪᕐᓂᐊᖅᑐᒍᑦ ᖃᐅᔨᔭᐅᑦᑎᐊᕐᓗᑎᒃ ᖁᓕᓂᑦ ᐊᕐᕌᒍᓂᑦ ᓴᓇᔭᐅᓯᒪᔪᑦ ᐊᒻᒪᓗ 
ᑕᐅᑦᑐᖏᑦ ᐃᓄᐃᑦ ᓯᕗᓕᐅᖅᑎᑦ ᐅᑯᐊᓗ ᐅᖃᐅᔾᔪᐃᔨᐅᕙᒃᑐᑦ ᓴᐳᒻᒥᔭᐅᖁᓪᓗᒍ ᑕᓪᓗᕈᑎᐅᑉ ᐃᒪᖓ… 

 
ᕿᓂᕐᓗᑎᒃ ᓄᖑᑉᐸᓕᐊᓂᐊᓐᖏᑦᑐᓂᒃ ᓴᐳᓐᓂᐊᕈᑎᓂᒃ ᑮᓇᐅᔭᓕᐅᕈᑕᐅᓗᑎᒃ ᒫᓐᓇᐅᔪᖅ ᐊᒻᒪᓗ 
ᓯᕗᓂᒃᓴᑦᑎᓐᓄᑦ ᐃᓅᓂᐊᖅᑐᓄᑦ. 

 
 


